З А П И С Н И К

од четириесет и седмата седница  на Советот на Општина Богданци

одржана на 01.09.2020 година  
Седницата се одржа во 10.00 часот во просториите на Домот на културата „Бранд Петрушев“-Богданци. 
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Елена Шутарова, Емилија Минева, Снежана Енџекчева, Пандорка Ампова, Митко Ѓаваталиев, Ристо Киров,  Ристо Ичков, Александар Семенпеев, Ѓорѓе Костадинчев, Ангелина Арнаудова Каракабаков и Даница Ивковиќ која се приклучи во работата на Советот по втората точка од дневниот ред.
За записничар на седницата беше одредена Венера Зелева.
Поради тоа што на претседателот на Советот на претходната седница му беше констатиран престанок на мандат поради избор на пратеник во Собранието, како најстар член на Советот до избор на нов претседател на Советот ја водеше Снежана Енџекчева Претседавачот на Советот откако констатира дека има кворум за работа и одлучување на Советот ја отвори седницата. 
Претседавачот за работа на седницата го предложи следниот 

ДНЕВЕН РЕД
1.  Избор на Верификациона комисија;


2. Предлог- Решение за верификација на мандат на член на Советот на Општина Богданци;


3. Избор на Кандидациона комисија;


4. Предлог-Решение за избор на Претседател на Советот на Општина Богданци;


5. Предлог- Решение за разрешување и именување на член во Комисијата за мандатни прашања, избори и именувања;


6. Предлог- Решение за разрешување и именување на член во Комисијата за статут и прописи;


7. Предлог- Решение за разрешување и именување на член во Комисијата за финансирање, буџет и локален економски развој;


8. Предлог- Решение за разрешување и именување на претседател на Комисијата за разгледување на барања за социјална парична помош.

Материјалите по предложениот Дневен ред  беа доставени по електронски пат. 
Потоа отвори дискусија по предложениот дневен ред. 
Бидејќи никој не се јави за збор се  премина на усвојување. Дневниот ред беше усвоен со 10 (десет) гласа „За“.
Се премина на работа по усвоениот дневен ред.

Точка 1. Избор на Верификациона комисија
Според член 9 од Деловникот на Советот на општина Богданци мандатите на новоизбраните членови на Советот се верифицираат по предлог на Верификациона комисија која се состои од Претседател и два члена. Комисијата се избира од Советот по предлог на најстариот член на Советот кој претседава со оваа седница, па согласно тоа за членови на Верификационата комисија беа предложени: Претседател Емилија Минева и членови Александар Семенпеев и Ангелина Арнаудова Каракабаков.

Бидејќи никој не се јави за збор се премина на гласање по решение за формирање на Верификациона комисија со предложените членови. Решението за формирање на Верификационата комисија беше донесено  со 10 (десет) гласа „За“.
Точка 2. Предлог- Решение за верификација на мандат на член на Советот на Општина Богданци
Претседавачот ја повика Верификационата Комисија да ги разгледа материјалите доставени од Општинската изборната комисија Богданци во врска со новиот член на Совет на општината и да поднесе извештај на Советот.


Верификационата комисија се повлече, ги разгледа материјалите, изврши идентификација на членот со Уверението и се врати на седницата на Советот.


Претседавачот го повика Претседателот на Верификационата комисија да поднесе извештај со предлог. Претседателот на Комисијата согласно доставените документи од страна на ОИК Богданци извести дека за нов член на Советот на Општина Богданци за остатокот од мандатот на местото на Драгица Ѓавочанова се предлага Даница Ивковиќ.

Бидејќи немаше забелешки по извештајот на верификационата комисија се премина на  гласање и  мандатот на Даница Ивковиќ за член на Советот на Општина Богданци за остатокот од мандатот беше верифициран со 10 (десет) гласа „За“.
  Потоа претседавачот ја повика советничката Даница Ивковиќ да се приклучи во работата на Советот на седницата и ја повика советничката Даница Ивковиќ да даде и да ја потпише Свечената изјава, а согласно член 38 од Законот за локална самоуправа каде што е уредено дека новоизбраните членови на Советот даваат и потпишуваат Свечена изјава.
Точка 3. Избор на Кандидациона комисија
Претседавачот на Советот рече дека согласно тоа што Драгица Ѓавочанова беше и претседател на Советот потребно е да се избере и нов претседател на советот за остатокот од мандатот, па според член 16 од Деловникот на Советот на општина Богданци кандидат за Претседател на Советот на општината предлага Кандидациона комисија. Според член 17 од Деловникот Кандидационата комисија ја избира Советот и таа е составена од Претседател и четири члена на предлог на членовите на Советот.
Потоа отвори дискусија за предлози за членови во кандидационата комисија. 

Предлог за членови во Кандидационата комисија даде Снежана Енџекчева и тоа: Ристо Киров-претседател и членови Елена Шутарова, Митко Ѓаваталиев, Снежана Енџекчева и Емилија Минева).

Бидејќи немаше други предлози се премина на гласање по предлогот од Снежана Енџекчева. Предлогот за формирање на кандидациона комисија беше донесен со 10 (десет) гласа „За“.

Точка 4. Предлог-Решение за избор на Претседател на Советот на Општина Богданци
Претседавачот ја повика Кандидационата комисија да утврди Предлог – кандидат за Претседател на Советот.


Кандидационата комисија се повлече да утврдува предлог за кандидат за претседател на Советот. По завршувањето со работа на кандидационата комисија, Претседателот на Кандидационата комисија го изнесе предлогот на комисијата и тоа Кандидационата Комисија утврди два предлога за кандидат за претседател и тоа Снежана Енџекчева и Елена Шутарова.

Претседавачот отвори дискусија по предлозите на Кандидационата комисија. Воедно ги извести советниците дека според член 47 од Законот за локална самоуправа, Претседателот на Советот се избира од редовите на членовите на Советот и за избран се смета кандидатот кој добил мнозинство гласови од вкупниот број членови на Советот, а гласањето се врши по азбучен ред од презимето на кандидатот.

Бидејќи немаше дискусија претседавачот го стави најпрво на усвојување предлогот на Кандидационата комисија за претседател на Советот да биде Снежана Енџекчева. Предлогот не беше усвоен бидејќи советниците се изјаснија со 4 (четири) гласа „За“ (Емилија Минева, Снежана Енџекчева, Ристо Ичков и Ѓорѓе Костадинчев) и 7 (седум) гласа „Воздржан“. Потоа се премина на гласање по вториот предлог и тоа за претседател на Советот да биде Елена Шутарова. Предлогот беше усвоен со 6 (шест) гласа „За“ и 5 (пет) гласа „Воздржан“(Емилија Минева, Снежана Енџекчева, Ристо Ичков, Ѓорѓе Костадинчев и Ристо Киров). Со тоа за нов претседател на Советот на Општина Богданци за остатокот  од мандатот беше избрана Елена Шутарова. Претседавачот ја повика Претседателката да продолжи со раководењето на седница.
Претседателката Елена Шутарова го презеде претседавањето со седницата и даде пауза од 20 минути да се состане комисијата за мандати прашања избори и именувања да ги утврдат предлог решенијата кои следуваат на дневниот ред.
По паузата се продолжи со работа.

Точка 5. Предлог- Решение за разрешување и именување на член во Комисијата за мандатни прашања, избори и именувања
Претседателот отвори дискусија по предложеното решение и најпрво му даде збор на Ристо Киров претседател на Комисијата за мандатни прашања, избори и именувања да го каже предлогот на Комисијата.

Ристо Киров образложи дека комисијата утврди предлог решенија и за сите четири решенија на местото на Драгица Ѓавочанова се предлага да биде именувана новата советничка Даница Ивковиќ.

Бидејќи немаше други предлози се премина на гласање по предложеното решение. Решението за разрешување и именување на член во Комисијата за мандатни прашања, избори и именувања се донесе со 11 (единаесет) гласа „За“.


Точка 6. Предлог- Решение за разрешување и именување на член во Комисијата за статут и прописи
Претседателот отвори дискусија по предложеното решение од Комисијата за мандатни прашања, избори и именувања да го каже предлогот на Комисијата каде за член во комисијата на место на Драгица Ѓавочанова се именува Даница Ивковиќ.

Ѓавочанова се предлага да биде именувана новата советничка Даница Ивковиќ.

Бидејќи немаше други предлози се премина на гласање по предложеното решение. Решението за разрешување и именување на член во Комисијата за статут и прописи се донесе со 11 (единаесет) гласа „За“.


Точка 7. Предлог- Решение за разрешување и именување на член во Комисијата за финансирање, буџет и локален економски развој
Претседателот отвори дискусија по предложеното решение од Комисијата за мандатни прашања, избори и именувања да го каже предлогот на Комисијата каде за член во комисијата на место на Драгица Ѓавочанова се именува Даница Ивковиќ.

Ѓавочанова се предлага да биде именувана новата советничка Даница Ивковиќ.

Бидејќи немаше други предлози се премина на гласање по предложеното решение. Решението за разрешување и именување на член во Комисијата за финансирање, буџет и локален економски развој се донесе со 11 (единаесет) гласа „За“.


Точка 8. Предлог- Решение за разрешување и именување на претседател на Комисијата за разгледување на барања за социјална парична помош. 
Претседателот отвори дискусија по предложеното решение од Комисијата за мандатни прашања, избори и именувања да го каже предлогот на Комисијата каде за член во комисијата на место на Драгица Ѓавочанова се именува Даница Ивковиќ.

Ѓавочанова се предлага да биде именувана новата советничка Даница Ивковиќ.

Бидејќи немаше други предлози се премина на гласање по предложеното решение. Решението за разрешување и именување на претседател на Комисијата за разгледување на барања за социјална парична помош  се донесе со 11 (единаесет) гласа „За“.

Бидејќи беше исцрпен дневниот ред   претседателот ја затвори седницата.
Бр. 08 –1209/1


     
                                         Претседател 

01.09.2020 год.

        

  
           на Советот на Општина Богданци

Богданци





                         Елена Шутарова

